
RHYBUDD o Benderfyniadau’r Cyfarfod Arbennig o’r 
Pwyllgor Gwaith a gynhaliwyd yn Siambr y Cyngor - 
Swyddfeydd y Cyngor, Llangefni ar Dydd Llun, 25 Gorffennaf 
2016
Cyhoeddir y Rhybudd hwn am 5:00pm ar ddydd Iau, 28 Gorffennaf, 2016. 
Rhaid cyflwyno unrhyw geisiadau i alw i mewn unrhyw benderfyniad i'r Prif 
Weithredwr erbyn dim hwyrach na 5:00pm ar ddydd Iau, 4 Awst, 2016.   
Daw'r penderfyniadau i rym (os na fydd yna gais dilys i'w galw i mewn) ar 
ddydd Gwener, 5 Awst, 2016.  

Presennol: Y Cynghorwyr R Dew, K P Hughes, A M Jones, H E Jones, 
J A Roberts (Is-Gadeirydd yn y Gadair) a Alwyn Rowlands

Hefyd yn bresennol: Y Cynghorwyr Lewis Davies, Jim Evans, Ann Griffith, 
John Griffith, T.V. Hughes, Llinos M. Huws, R.Ll. Jones, R. Meirion Jones, 
Alun Mummery, Dylan Rees, Nicola Roberts.  

Ymddiheuriadau: Y Cynghorydd Ieuan Williams.

(10.00 o'r gloch - 10.40 o'r gloch)

RHIF YR EITEM A'R PWNC 2 Safleoedd Sipsiwm a Theithwyr Dros 
Dro - Canol yr Ynys
Pennaeth Gwasanaethau Tai

PENDERFYNIAD PENDERFYNWYD :-
 Dylai’r Cyngor Sir gynnal ymchwiliadau 

pellach i Safle 1, sef y llain o dir rhwng yr 
A55/A5 rhwng Llanfairpwll a 
Chroesffordd Star i gadarnhau a ydyw’n 
addas ai peidio ac ar gyfer asesu 
ymhellach unrhyw risgiau i ddiogelwch 
neu risgiau technegol ar y safle ac 
ystyried a fyddai modd dylunio’r safle er 
mwyn datrys y rhain; 

 Penodi ymgynghorydd priodol i baratoi 
dyluniad ar gyfer y safle ac i gyflwyno’r 
Cais Cynllunio angenrheidiol ar gyfer y 
safle a  ddewisir;

 Na ddylid parhau ar hyn o bryd â Safle 2, 
sef y llain o dir mewn mân-ddaliad yn Y 
Gaerwen o ganlyniad i bryderon 
Gwasanaeth Cynllunio Archeolegol 
Gwynedd o ran yr effaith ar heneb ac 
ardal o bwysigrwydd archeolegol 
cenedlaethol ynghyd â’r effaith bosib ar y 
Parc Gwyddoniaeth sy’n cael ei 
ddatblygu yn Y Gaerwen;

 Na ddylid symud ymlaen gyda Safle 3, Tir 
ger yr A5 yn ymyl Fferm Cymunod, 
Bryngwran, oherwydd materion 
diogelwch ffyrdd a nodwyd gan yr 
angenrheidrwydd i greu mynedfa newydd 
i’r safle oddi ar yr A5;

 Dylai’r Cyngor Sir barhau i ddiwallu ei rôl 
i hyrwyddo cydlyniant cymunedol. Rhaid 
i hyn sicrhau cydbwysedd rhwng 
anghenion y trigolion i deimlo’n ddiogel 
ac i fod yn rhan o ymgynghoriad ar 
faterion datblygu a’r gydnabyddiaeth fod 
gan y Cyngor gyfrifoldebau cyfreithiol 
dan Ddeddf Cydraddoldeb 2010.

RHESWM AM Y PENDERFYNIAD Mae Deddf Tai (Cymru) 2014 yn gosod 
dyletswydd ar Awdurdodau Lleol i ddarparu 
safleoedd ar gyfer Sipsiwn a Theithwyr lle 
mae angen wedi’i nodi.

A OES MODD EI ALW I MEWN? Ydi

RHIF YR EITEM A'R PWNC 3 Safleoedd Sipsiwn a Theithwyr Dros 
Dro - Ardal Caergybi
Pennaeth Gwasanaethau Tai

PENDERFYNIAD PENDERFYNWYD:-
 Na ddylid bwrw ymlaen gyda’r naill na'r 

llall o'r ddau safle a gafodd eu cynnwys 
yn yr ymgynghoriad fel man  aros dros 
dro yng nghyffiniau Caergybi ac na 
ddylid cynnwys yr un ohonynt yn y 
Cynllun Datblygu Lleol.

 Dylid gwneud gwaith pellach i ddod o 
hyd i safleoedd amgen i gwrdd â'r 
angen am le aros dros dro yn ardal 
Caergybi fel y nodir yn yr Asesiad o 
Anghenion Llety Sipsiwn a Theithwyr a 
gynhaliwyd gan y Cyngor yn 2016 er 
mwyn cydymffurfio â dyletswyddau’r 
Cyngor o dan Ran 3 o Ddeddf Tai 
(Cymru) 2014.

 Dylid gwneud gwaith pellach i ddeall yn 
well faint o ddefnydd a wneir o 
borthladd Caergybi gan Sipsiwn a 
Theithwyr a nifer y gwersylloedd 
anawdurdodedig sy’n digwydd o 
ganlyniad i deithio i’r Porthladd ac oddi 
yno. Hyn i gynnwys trafodaethau 
pellach gyda'r Heddlu, Awdurdodau 
Porthladd, Llywodraeth Cymru a 
chydranddeiliaid allweddol eraill.

 Fel datrysiad tymor byr, ystyried gosod 
biniau mewn lleoliad addas i ostwng 
nifer yr achosion o adael gwastraff 
domestig yn anghyfreithlon a oedd yn 
gysylltiedig â gwersylloedd 
anawdurdodedig yng Nghaergybi.

 Yr Awdurdod i barhau i gyflawni ei rôl i 
hyrwyddo cydlyniant cymunedol. Rhaid 
i hyn gydbwyso anghenion cymunedau 
lleol a Sipsiwn a Theithwyr sy’n ymweld 
er mwyn iddynt deimlo'n ddiogel, a 
dylid ymgynghori â nhw ar faterion 
datblygu, gan gydnabod bod yn rhaid i'r 
Cyngor weithredu yn erbyn agweddau 
hiliol a herio sylwadau ymfflamychol.

RHESWM AM Y PENDERFYNIAD Mae Deddf Tai (Cymru) 2014 yn gosod 
dyletswydd ar Awdurdodau Lleol i ddarparu 
safleoedd ar gyfer Sipsiwn a Theithwyr lle 
mae angen wedi’i nodi.

A OES MODD EI ALW I MEWN? Ydi

RHIF YR EITEM A'R PWNC 4 Trothwy Gofal - Teuluoedd Gwydn
Pennaeth Gwasanaethau Plant

PENDERFYNIAD PENDERFYNWYD:- 
 Rhyddhau cyllid o arian wrth gefn 

cyffredinol y Cyngor ar gyfer 2016/17 er 
mwyn ariannu costau’r Tîm Trothwy 
Gofal.

 Cymeradwyo bod cyllid ar gyfer y ddwy 
flynedd ddilynol yn cael ei gynnwys yng 
nghyllideb y gwasanaeth am y ddwy 
flynedd.

RHESWM AM Y PENDERFYNIAD I ryddhau cyllid o gronfeydd wrth gefn 
cyffredinol y Cyngor er mwyn ariannu’r Tîm 
Teuluoedd Gwydn (Trothwy Gofal).

A OES MODD EI ALW I MEWN? Ydi


